
РЕЗЮМЕ
Ushbu maqolada mаktаbgаchа tа’lim muаssаsаlаri tаrbiyachilаri fаоliyat sаmаrаdоrligini оshirishdа tizimli 

yondаshuv tаmоyillаri, bolalarning ijodiy fikrlash rivojlanishini ta’minlash, bolalarning yosh va individual 
xususiyatlarini hisobga olish, fikrlash jarayoni dunyoqarashi, ijtimoiy-siyosiy, ma’naviy-huquqiy, shuningdek, 
madaniyatining rivojlanganligi, bola shaxsning ijtimoiy ongi va faoliyatining muhim jihatlari kabi masalalar 
maqsadli tahlil qilingan.

 РЕЗЮМЕ
В данной статье рассмотрены принципы системного подхода к повышению эффективности деятель-

ности воспитателей дошкольных образовательных учреждений, обеспечивающие развитие творческого 
мышления детей с учетом возрастных и индивидуальных особенностей детей, мыслительного процесса, 
развития мировоззрения, Целенаправленно анализировались общественно - политические, духовно - право-
вые, а также культурные важные аспекты общественного сознания и деятельности ребенка.

SUMMARY
In this article, the principles of a systematic approach to increasing the effectiveness of educators of 

preschool educational institutions, ensuring the development of children’s creative thinking, taking into account 
the age and individual characteristics of children, the thinking process, the development of the worldview, social-
political, spiritual-legal, as well as culture, important aspects of the child’s social consciousness and activity were 
purposefully analyzed.

Ma’lumki, maktabgacha ta’lim tashkiloti o‘z faoliyatini tarbiyalanuvchilarning ota-
onalari bilan uzviy hamkorlikda olib boradilar.

Mamlakatimizda har jihatdan mukammal shakllangan komil insonni tarbiyalab voyaga 
yetkazishdek xayrli ishni dastlab oila hamda maktabgacha ta’limdan boshlashimiz zarur. 
«Bola tarbiyasida MTT va oila hamkorligi» muhim ahamiyatga ega Respublikamiz 
maktabgacha ta’lim tashkilotlari bilan tashkil qilinadigan ta’lim - tarbiyada ota-onalar bilan 
hamkorlikda unutilgan qadriyatlarimizni tiklab mehr-oqibat, milliy qadr-qimmat, ota-ona va 
kattalarga hurmat kabi milliy an’analarimizni sekin-astalikda shakllantirib borish uchun ota-
onalarning pedagogik madaniyatini oshirishga yo‘naltirilgan mutaxassis pedagoglarning 
yordamlari zarurdir .

Bugungi kunda maktabgacha tarbiya yoshidagi boalarni maktabgacha tarbiya 
muassasalariga qatnovchi bolalarni ham oilada har tomonlama milliy ruxda tarbiyalashning 
mazmuni va usullarini takomillashtirish, bolalar tarbiyasida oilaning ahamiyati haqidagi 
masalalarni o‘z milliy qadriyatlarimiz asosida yaratish, maktabgacha tarbiya yoshidagi 
bolalarning oila va MTTda ta’lim - tarbiya –jarayonida  axloqiy, milliy o‘zaro ta’sirini ishlab 
chiqish bo‘yicha ilmiy-tadqiqotlarni jadvallashtirish zarur. 

Maktabgacha ta’lim tashkilotlari xodimlarining ota-onalar bilan o‘zaro hamkorlikda 
olib boriladigan ishlari rang-barang bo‘lib, tarbiyachining oilani borib ko‘rishi, ota-
onalar bilan shaxsiy suhbatlar, guruhiy maslahatlar va majlislar o‘tkazishi, miassasaning 
pedagogik jamoasi ko‘magida ota-onalar uchun kechalar va to‘garaklar uyushtirish, ochiq 
eshiklar kunini tashkil etish, «Yosh ota-onlar maktabi» faoliyatini joriy  qilish, pedagogik 
va psixologik bilimlar beradigan hamda o‘z mashg‘ulotlarini aniq reja asosida dolzarb 
mavzularda oyda bir marta o‘tkazib turadigan «Ota-onalar instituti» faoliyatini yuqori 
saviyada tashkil etish va o‘tkazish muhim pedagogik muammodir. Bu xildagi tadbirlarni 
muntazam ravishda tartibli, mazmunli, yuqori saviyada tashkil eitsh va o‘tkazishda 
bolalar muassasasi qoshidagi  ota-onalar qo‘mitasining faoliyati katta ahamiyatga ega. 
Shunga ko‘ra, bu qo‘mitaning raisi, muovini hamda a’zolari tarkibini  tuzish va saylashda 
farzandlari tarbiyasida mahalla jamoatchiligi orasida obro‘-e’tiborga ega bo‘lgan, boy tajriba 
sohibi bo‘lgan yuksak madaniyatli kishilarni jalb etish zarur. Bu qo‘mita a’zolari MTT da 
ta’lim-tarbiyani yaxshilash uchun mahalla, ota-ona va bog‘cha orasidagi ilmiy-pedagogik 
muammolarni hal etadi. Biz o‘z tadqiqotimiz jarayonida bu ishni amalga oshirdik. Shu 
asosda bog‘cha bolalari bilan mashg‘ulotlarni tashkil etishda tajribali ota-ona, mahalla 
ahlidan foydalandik. Bu yaxshi natija berdi.

Ma’lumki,  maktabgacha katta guruhdagi bolalar tevarak-atrofdagi narsa va hodisalarning 
mohiyatini tushunib olishga havasmand bo‘ladilar. Bu narsa, ayniqsa, tabiatga ekskursiya 
chog‘ida o‘zlari kuzatayotgan narsalarga diqqat bilan tikilib qarashlarida va tarbiyachi yoki 
ekskursovodga savollar bilan murojaat qilishlarida ham namoyon bo‘ladi. 

Xuddi shunday holat bolalarning ertak yoki hikoya eshitayotganlarida ham sodir 
bo‘ladi. Tarbiyachi ertak qahramonlarining sarguzashtlarini maroq bilan hikoya qilar ekan, 
kichkintoylar ko‘rgan va eshitgan narsalari, voqealari ular uchun g‘oyatda qiziqarli bo‘lib 
tuyulsa, o‘z hayajonlarini yashira olmay chapak chalib qichqirib yuboradilar. Tarbiyachi 
bolalarning nigohini, diqqatini o‘ziga jalb eta olishi, turli ovozlar chiqarib, xuddi aktyorlarlay 
rolga kirib mahorat ko‘rsatishi maqsadga muvofiqdir.

Shubhasizki, bolalar MTTdan uyga borganlarida o‘z his-hayajonlarini yashira olmay 
aka-opalariga, ota-onalariga bugun tarbiyachi opa qanday ertak aytib bergani yoki qanda 
mashg‘ulot bo‘lgani haqida to‘lib-toshib gapiradilar. Oila a’zolari esa bolaning quvonchiga 
sherik bo‘lib, «Juda  soz bo‘libdi-da, eshitgan ertagingni kechki ovqatdan so‘ng bizga ham 
aytib bergin»- deya ruhlantirishlari lozim.

Ota-onalar, o‘z navbatida, farzandlarini bog‘chaga kuzatib kelganlarida tarbiyachi 
bilan ruparu bo‘lar ekan, rahmat aytib: «Kecha juda ham qiziqarli ertak aytib bergan 

ekansiz, bizga ham uning mazmunini so‘zlab berib rosa ham quvontirdi», - deya o‘z 
minnatdorchiliklarini bildirib qo‘yishlari lozim. Shubhasizki, o‘z faoliyatiga berilgan ana 
shu xolis baho tarbiyachini ilhomlantiradi, uni yanada ijodkorlikka yo‘llaydi.

Bolalar bilan tez-tez suhbatda bo‘lib, «ularning qalbiga kira olish» eng yaqin mehribon 
kishisi sifatida ta’sir etib, doimiy muloqotda bo‘lish, oiladagi kattalarning burchidir. Biroq, 
sir emaski, uy sharoitida bola bilan ko‘proq muloqotda bo‘luvchi uning bobosi va buvidir. 
Nabirasidan girgitton bo‘lgan buvijon va buvajonlar unga shirin-shirin ertaklar aytib, 
yaxshilikka yetaklab borishlari benihoya tarbiyaviy ahamiyatga egadir. Chunki har qanday 
ertakning g‘oyasi bolaning murg‘ak qalbida mehr-shavqat tuyg‘ularini hosil  etadi.

Binobarin, bolalar bilan bo‘ladigan muloqot kattalar uchun maroqlidir. Shu sababli ota-
onalar kechki ovqatdan so‘ng «Oila gurungi» tashkil etib, farzandlarining bugun nimalar bilan 
shug‘ullanganliklari bilan qiziqishlari va suhbat o‘tkazishlari ayni muddaodir. Dilkashlik 
bilan o‘tgan bu muloqot bolalar va ota-onalar o‘rtasidagi xamjihatlikni mustahkamlaydi, 
o‘zaro mehr-muhabbat rishtalarini mahkamroq bog‘laydi.

Ma’lumki, qadimdan uy sharoitida nabiralar tarbiyasi bilan buvijonlar shug‘ullanib 
kelishgan. Haqiqatdan ham ular bolalarda chinakam insoniy fazilatlarni tarkib toptirishda 
katta rol o‘ynaydilar.

Maktabgacha katta guruhdagi bolalarda ma’naviy-axloqiy, xususan, mehr-shavqat 
tuyg‘ularini hosil qilishda tarbiyachilar va ota-onalar hamkorlikda quyidagi faoliyat 
turlaridan samarali foydalanishlari mumkin: 

1. Hikoya va ertaklarni ifodali o‘qib berish yoki mazmunini ta’sirchan qilib so‘zlab 
berish.

2. Ifodali o‘qish qoidalariga rioya qilgan holda, she’rlar yodlatish.
3. Ota-ona, tabiat, qushlar, gullar haqida qo‘shiqlar o‘rgatish.
4. Musiqa asboblarida chalish malakasini hosil qilish.
5. Tasviriy san’atga muhabbat uyg‘otish, rasmlar chizdirish.
6. Muntazam ravishda tabiat bag‘rida sayoxatlarga olib chiqish.
7. Hayvon va parrandalarni boqish, ko‘paytirishga faol qatnashish.
8. Qushlarga in yasash.
9. Gullarni parvarish qilishga odatlantirish, gul ekish.
10. Daraxt ko‘chatlari o‘tkazish va parvarish qilish ishlariga jalb etish.
11. Bog‘chada va uyda o‘z-o‘ziga xizmat qilishga odatlantirish.
12. Kattalarning mehnatini qadrlashga, kishilarga yaxshilik keltirishga yo‘llash va 

boshqalar.
13. Atrof-muhitga, jonli, jonsiz  narsalarga nisbatan mehr-shavqatli bo‘lish.
14. Turli xil tajribalar o‘tkazish.
15. kichik kuzatish ishlarini olib borish (qushlar, o‘simliklar holatiga qarab ob-havoni  

holatini oldindan aytish).
Umuman, bolalar bilan o‘tkaziladigan faoliyat turlari g‘oyatda rang-barang bo‘lib, 

ularni qo‘llanishda turlicha ijodiy izlanishlarda bo‘lib, suhbat, hikoya, muloqot, tushuntirish 
kabi metod-usullardan foydalanish yaxshi samara beradi.

Turli bayramlarda ishtirok etish: Mustaqillik kuni, Navro‘z bayrami,  Respublikamizning 
Konstituttsiyasi kuni,  Ramazon xayiti, Qurbon xayiti, Hosil bayrami, Gullar va qushlar 
bayrami, Butun jahon suvni himoya qilish kuni milliy  an’analarimizga mos hisoblanadi. 
Bu bayramlar orasida, ayniqsa, Navro‘z, Hayit ayyomlari mehr-oqibatli bo‘lishga chorlash 
bilan benihoya ahamiyatlidir.

Navro‘z musulmon xalqlarning eng qadimiy qutlo‘g‘ ayyomlaridan biridir. Bu qutlug‘ 
sananing qachondan beri nishonlab kelinayotgani haqida ko‘pdan-ko‘p rivoyatlar bor. 

Bularni biz yozma manbalarda, xususan, mutafakkir alloma Abu Rayxrn Beruniy (973-
1048 yy.)ning «Qadimgi xalqlardan qolgan yodgorliklar», «Qonuni ma’sudiy», «At-tafhim» 
asarlarida, Umar Hayyomning «Navro‘znoma» risolasida uchratishimiz mumkin. Navro‘z 
haqidagi rivoyatlarning ayrimlari qadimgi Eronning afsonaviy podshohlaridan bo‘lgan 
Jamshid nomi bilan bog‘liqdir. Rivoyatlardan birida shog‘lik tojini  kiygan yosh yigit 
Jamshidning nihoyatda bezatilgan va quyosh nurida yarqiragan taxtga birinchi bor o‘tirgan 
kun Navro‘z deb atalgan. Boshqa bir rivoyatda esa Jamshidning Mozandaron o‘rmonida 
tovushqon ovlab yurganida katta bir ilonni uchratib, unga kamondan o‘q uzgani, biroq bu 
o‘q toshga tegib uchqunlar sachratgani, natijada atrofdagi qurib yotgan xas-cho‘plar yona 
boshlagani – odamzod birinchi marotaba olovga duch kelgani va uni muqaddas bilib, sig‘ina 
boshlagani hikoya qilinadi. Binobarin, tarixiy manbalarda, xususan, qadimgi muqaddas 
kitob – «Avesto» da ham  zardo‘shtiylar (otashparastlar)ning olovga sig‘ingani haqida 
ma’lumot bor. 

Yer yuzini suv bosganida Nuh payg‘ambarning katta kemada jonzotlarni quruqlikka 
olib chiqib omon qoldirgani, ana shu kun tabarruk ayyom – Navro‘z deb  atalgani haqida 
bayon qilinadi.

Rivoyatlarga ko‘ra, Navro‘z taxminan bundan uch ming yil ilgari ham nishonlangan. 
Navro‘z haqidagi ma’lumotlar Islom diniga aloqador kitoblarda ham alohida o‘rin olgan. 
Jumladan, Islom ta’limotining buyuk namoyandalaridan biri At-Termiziyning risolalarida 
ham Navro‘zning xosiyati haqida ajoyib manbalar yoritilgan. Xususan, Navro‘z haftaning 
qaysi kunidan boshlansa, yil davomida qanday hodisalar ro‘y berishi, yilning o‘n ikki oyi 
va ularning nomi, mavsumlarga qarab tartib bilan kelishi: har qaysi oyga muvofiq tarzdagi 
kishilarning muchallari kabilar to‘g‘risidagi ma’lumotlar shular jumlasidandir. She’riyat 
olamida ham Navro‘zga, qutlug‘ bahor ayyomiga bag‘ishlab yozilgan asarlar, ayniqsa, xalq 
og‘zaki ijodida yaratilgan ajoyib qo‘shiqlar mavud.

Ulug‘ bobokalon shoirimiz Alisher Navoiy o‘zining «Xazoyin-ul maoniy (Ma’nolar 
xazinasi)» asarida Navro‘zdagi tun-kun tengligi tushunchasini:

Vasli aro, ko‘rdim, teng emish bo‘yiyu sochi,
Tunu kun teng ekan zohir o‘lur bo‘ldi Navro‘z.

deya ajoyib o‘xshatish bilan bayon etgan.
Navro‘zning kelib chiqish tarixi, uning xosiyati, eng muqaddas ulug‘ ayyom sifatida 

nishonlanishi haqida tarixiy-ilmiy manbalardan xabardor bo‘lish har birimizning, shu 
jumladan, ota-onalar va tarbiyachilarning burchidir. Binobarin, kichik maktab yoshidagi 
bolalarni kattalarning hayoti va faoliyati bilan tanishtirish, ularga o‘tmishdan meros 
bo‘lib qolgan urf-odatlar, an’analar haqida tasavvurlar hosil etish maqsadga muvofiqdir. 
Chunki Navro‘z shunday ulug‘ ayyomki, uning tashrif buyurishi bilan tabiat olami qayta 
yasharadi: dov-daraxtlar kurtak yozadi, gullab yashnaydi, bepoyon dalalarda dehqonchilik 
ishlari qaynab ketadi. Binobarin, kishilar Navro‘z sharofati ila bir-barlariga mehribon 
bo‘lib qoladilar: mahallalarda, ish joylarida dosh qozonlarda sumalaklar, xalimlar pishirib, 
dasturxonlarga tortiladi: keksalar holidan xabar olish, bemorlarni yo‘qlash, kishilarga 
madadkor bo‘lish, qabristonlarni ziyorat qilish, ariqlarni tozalash kabi ishlar amalga 
oshiriladi. Ayniqsa, Navro‘zda turli ko‘katlardan, bug‘doydan tayyorlangan taomlar 
(somsa, chuchvara, go‘ja kabilar) qish mavsumidan darmonsiz chiqqan kishilarga quvvat 
bag‘ishlagan. Qadimgi manbalarga qaraganda, Navro‘z kunlarida hatto urushlar to‘xtatilgan, 
gina-qudratlar unutilgan, kishilar bir-birlariga mehr-sahovatli bo‘lganlar. Demak, qadimiy 
bayram Navro‘z haqida kichkintoylarni xabardor qilish va uning vositasida mehr-shavqatli 
tuyg‘ularni singdirish mumkin. Albatta, bunda oila va MTTning o‘zaro ma’naviy birlik 
asosida hamkorlikda faoliyat ko‘rsatishlari yaxshi samara beradi.

Keyingi yillarda Navro‘z bayramining shahar va qishloqlarimizda kattayu kichik 
barcha-barcha kishilar tomonidan keng nishonlanayotgani, xususan, MTTlarda  ham 
bu bayram ota-onalar bilan hamkorlikda shodu xurramlik bilan o‘tkazilayotgani milliy 
qadriyatlarmizga e’tibor tobora ortib borayotganidan yorqin dalolatdir.

Ayniqsa, MTTda ota-onalar qo‘mitasining tashabbusi bilan tashkil etiladigan oilalar 
ko‘magida o‘tkaziladigan Navro‘z bayrami kichkintoylar qalbida eng shirin taassurotlarni 
qoldirishi tabiiydir.

Tajriba va kuzatishlar MTTda va ota-onalar (oila) hamkorligida o‘tkaziladigan har 
qanday tadbirlar maktabgacha yoshdagi bolalar, xususan, katta guruhdagi kichkintoylar 
tarbiyasiga ijobiy ta’sir etishini ko‘rsatadi. Shunga ko‘ra, tarbiya – bu hammaning ishi 
ekanligini doimo yodda tutish va uni o‘zaro ko‘makdoshlik bilan amalga oshirish jamiyat 
oldidagi mas’uliyatli faoliyatimiz, vijdoniy burchimizdir.

Yosh avlodga ana shu milliy qadriyatlarni singdirish mehr-shavqat hislarini tarkib 
toptiradi. Maktabgacha yoshda shakllangan xslq-odob me’yorlariga rioya etish, his-
tuyg‘u va ma’naviy ong insonning butun kelgusi faoliyatiga ta’sir etadi va umri 
davomida hal etuvchi rol o‘ynaydi. Chunki maktabgacha tarbiya yoshidagi bolalarning 
psixologik-fiziologik xususiyatlari xulq-odob madaniyatini shakllantirishda qulay davr 
sanaladi. Maktabgacha tarbiya yoshida, ayniqsa, maktabgacha katta yoshdagi bolalar, 
o‘ta idrokliligi, fahmi tezligi, zukkoligi bilan ajralib turadi. Bu xususiyat ularda atrofdagi 
voqyea-hodisalarga faol munosabatda bo‘lish qobiliyati, idrok qiladigan narsalariga his-
tuyg‘u, diqqat-e’tibor bilan qarashi, taqlid qilishi va tasavvur etish jarayonida shakllana 
boradi. Shuning uchun bu davrda bolaning muomala ehtiyojini ijtimoiy ehtiyojga 
aylantirish yaxshi natija beradi. 

Bu tarbiyaviy ta’sir pedagogik jihatdan to‘g‘ri tashkil etilgandagina muvaffaqiyatli 
chiqadi. 

Bu jarayon quyidagi holatlarda amalga oshiriladi:
 – faoliyat jarayonida;
 – o‘zaro muomala jarayonida;
 – maishiy turmush tarzida.

Bu faoliyat mehnat, o‘yin va bevosita mashg‘ulotlarda tarkib topadi.   
1. Maktabgacha tarbiya yoshidagi bolalarda mehr-shavqat hislarini shakllantirishda 

milliy va umuminsoniy  qadriyatlardan foydalanish.
2. Maktabgacha tarbiya yoshidagi bolalarda mehr-shavqat hislarini shakllantirishda 

milliy an’analar, urf-odatlar, udumlar va rasm-rusamlardan foydalanish.
3. Maktabgacha tarbiya muassasalarida xalq o‘yinlaridan ko‘proq foydalanish.
4. O‘zbek xalqining an’analari, urf-odatlari, udumlari, rasm-rusumlariga oid to‘plam 

chop etish, bunda, ayniqsa, maktabgacha tarbiya bilan shug‘ullanuvchi mutaxassis olimlar 
faoliyat ko‘rsatishsa, maqsadga muvofiq. 

6. Maktabgacha tarbiya yoshidagi bolalarda mehr-shavqat hislarini tarbiyalovchi 
mashg‘ulotdan tashqari ishlar vositasida shakllantirish.

7. Bog‘cha o‘zining barcha tarbiyaviy faoliyatini oiladigi tarbiya jarayoniga izchil 
yo‘naltira olish.

8. Tarbiyachilar jamoasi oila bilan o‘zaro hamkorlikda milliy qadriyatlar asosida 
mehr-shavqat hislarini tarbiyalash talablarini to‘g‘ri tashkil etish.

9. Mahalla, bog‘cha, oila, xalq ta’limi bo‘limi, jamoatchilikni tarbiya jarayonida bir 
maqsadga yo‘naltirishi.

10. oila an’analari, udumlari va urf-odatlaridan foydalanishda bog‘cha va tarbiyachilar 
hamda bolalar hamkorligini o‘rnatish.

11. An’analar, udumlar, urf-odatlar vositasida maktabgacha tarbiya yoshidagi bolalarda 
mehr-shavqat hislarini tarbiyalash samarasi ko‘p omillarga bog‘liq. Xususan:

 – ota-onalar savodxonligiga;
 – bolalar uchun shart-sharoitlar yaratib berilishiga;
 – oilaviy an’analar udumlar va urf-odatlarga oid tadbirlarni o‘tkazib turishlarga;
 – oilada katta bo‘g‘in – bobo va momolar tarbiyasiga;
 – oilaning moddiy ta’minlanishiga.

12. Respublika MTTlarida mehr-shavqat hislarini shakllantirishda quyidagi shakllardan 
foydalanish:

Bolalarda mehr – shafqat, muruvvat, kattalarga hurmat hislatlarini tarbiyalash o‘zbek 
oilalarida juda qadimdan mavjud. Uning barcha jihatlari ijtimoiy hayotida namoyon bo‘lib 
kelgan va ma’naviy qadriyat sifatida avloddan avlodga o‘tib kelmoqda Istiqlol yillarida 
ushbu qadriyatlar o‘zining barcha qirralarini ko‘rsatdi.    

Maktabgacha yoshdagi bolalarni milliy mustaqillik ruhida tarbiyalash ularda ma’naviy 
– ahloqiy xulq ko‘nikmalarini, milliy g‘urur, milliy ong, o‘z – o‘zini anglash, vatanparvarlik, 
mehr – shafqat tuyg‘ularini shakllantirishni taqozo etadi. 

Bolaga ona vatanga, ota – onaga, o‘z yaqinlariga, yetim – yesirlarga mehr – muruvvat 
ko‘rsatish, bu hislarni tarbiyalash uning urf – odat qadriyatlaridan kelib chiqadi.

Ota – onani bolaga, bolani ota – onaga, ona Vatanga bo‘lgan mehr – muhabbati, mehr 
– shafqati milliy axloq ota – bobolarimizning tarixiy tajribalari, davrlar sinovidan o‘tgan 
hayot saboqlari va o‘git ko‘rsatmalarida jamuljamdir. Ana shuning uchun ham milliy 
ahloqiy qadriyatlarimiz asrlar osha avlodlardan – avlodlarga o‘tib kelmoqda.

РЕЗЮМЕ 
Ushbu maqolada milliy urf-оdаt an’analarning bolalar ma’naviy –axloqiy tarbiyasidagi ahamiyati, o ‘rni va 

xalq  an’analari asosida  bolalarni tarbiyalash orqali bilim, ko‘nikma va malakalarni shakllantirishdan iborat. Shu 
ma’noda maqolada maktabgacha ta‘lim muassasalarida ma’naviy –axloqiy tarbiya maqsadi tahlil qilingan.

РЕЗЮМЕ
В данной статье значение и роль национальных традиций в духовно-нравственном воспитании детей 

основаны на формировании знаний, навыков и умений путем воспитания детей на основе национальных 
традиций. В этом смысле в статье анализируются цели духовно-нравственного воспитания в дошкольных 
образовательных учреждениях.

SUMMARY
In this article, the importance and role of national traditions in children’s spiritual and moral education is 

based on the formation of knowledge, skills and abilities by educating children on the basis of national traditions. 
In this sense, the article analyzes the purpose of spiritual and moral education in preschool educational institutions.


